
«Iуащхьэмахуэ» курортым и зыужьыныгъэр зыхуэдэнур



Мэкъумэш

КъБР-м  и  Парламентым

КъБР-м и Правительствэм и УнафэщI Мусуков Алий ири-
гъэкIуэкIащ зи чэзу зэIущIэ. Абы къыщащтащ 2023 гъэм зи 
 налогыр кадастр уасэм тещIыхьауэ щытыну бгъэIэпхъуэ 
 мыхъу мылъкум теухуауэ Правительствэм къыхилъхьа проек-
тыр. ДызыхуэкIуэ илъэсым абы хабжащ объекти 1106-рэ. 

КъБР-м ФинансхэмкIэ и министр Лисун Еленэ къигъэлъэ -
гъуащ «Муниципальнэ лэжьэкIэ нэхъыфI» урысейпсо зэпеуэм 
щытекIуахэм теухуа проектыр. Мы гъэм зэпеуэм къыщыхэ-
жаныкIащ Бахъсэн къалэмрэ Кременчук-Константиновскэ 
 къуажэмрэ. 

- Зэпеуэм «Муниципалитетхэм щыпсэухэм зэрадэлажьэ щIы-
кIэр гъэбыдэн» и Iыхьэм Бахъсэн къалэр пхыкIащ, Урысейм и 
щIыналъэ 64-м щыщу хэта къалэ, къуажэ 277-м япэ ищри. Абы 
къихьащ ахъшэу сом мелуани 9. Кременчук-Константи новскэ 
 къуажэр пхыкIащ «Лъэпкъ зэмылIэужьыгъуэхэм къахэкIахэм я 
зэгурыIуэныгъэр гъэбыдэн» Iыхьэм. Абы хэтащ къэралым и 
 щIыналъэ 71-м щыщ къуажэрэ къалэу 303-рэ. Кременчук-Кон-
стантиновскэм къихьащ сом мелуани 6,3-рэ. Абыхэм къалэжьа 
ахъшэр республикэм и бюджетым къыхэтхыу муниципалитетхэм 
яхуедгъэхьын хуейщ. 

Къэбэрдей-Балъкъэрым и Правительствэмрэ Урысей Феде-
рацэм и хъумакIуэ службэм связь хэхамрэ хъыбарыщIэхэмкIэ и 
центрым Къэбэрдей-Балъкъэрым щиIэ и къудамэмрэ зэгу ры-
Iуэныгъэ зэраухылIащ хъыбарегъащIэ IуэхумкIэ зэрызэдэ лэ-
жьэнум теухуауэ. 

КъБР-м ухуэныгъэмрэ псэупIэ-коммунальнэ хозяйствэмкIэ и 
министр Бэрбэч Алим тепсэлъыхьащ «Псы къабзэ» программэм 
халъхьэ зэхъуэкIыныгъэхэм. Ахэр тещIыхьащ КъБР-м псы кIэ-
науэхэр 2023 - 2024 гъэхэм щыухуэным хуагъэбелджылауэ щыта 
мылъкур 2022 гъэм къызэрагъэIэпхъуам. КIэнауэхэр къагъэ сэ-
бэпын щыщIадзэну пIалъэр 2023 гъэм ягъэIэпхъуэж. 

КъБР-м ФIэкIыпIэ зимыIэ медицинэ страхованэмкIэ къыхэ -
хъуэ мылъкум кIэлъыплъымрэ зэзыгъэзахуэмрэ теухуауэ зэ-
хъуэкIыныгъэхэр зэраIэнур жиIащ КъБР-м Узыншагъэр хъумэ-
нымкIэ и министр Къалэбатэ Рустам. 

Министрым къигъэлъэгъуащ «Къэбэрдей-Балъкъэр Респуб-
ликэм гу-лъынтхуэ узыфэхэм пэщIэтынымкIэ» и щIыналъэ про-
граммэм халъхьэ зэхъуэкIыныгъэ щхьэхуэхэри. Программэм 
 хагъэхьэнущ гу-лъынтхуэ узыфэр зиIэхэу диспансерхэм зыщы-
кIэлъыплъа сымаджэхэу илъэс 18 хъухэмрэ нэхъыжьхэмрэ.

«Культурная среда» лъэпкъ проектым республикэм и мылъкум 
щыщ субсидие зэрыхалъхьэнум тепсэлъыхьащ КъБР-м щэн-
хабзэмкIэ и министр Къумахуэ Мухьэдин. 

КъБР-м Егъэджэныгъэмрэ щIэныгъэмкIэ и министрым и 
 къалэнхэр зыгъэзащIэ Борыкъуей Анзор къэпсэлъащ респуб-
ликэм и еджапIэхэм егъэджэныгъэ-къэхутэныгъэ, щIэныгъэ, фи-
зическэ щэнхабзэмрэ спортымкIэ я Iуэхухэр нэхъыфI хъун пап -
щIэ зыхуэныкъуэхэмкIэ къызэгъэ пэщыным теухуауэ КъБР-м и 
Правительствэм и проектым. Абы папщIэ «Егъэджэныгъэм зе-
гъэужьын» федеральнэ программэм тету УФ-м и бюджетым 
къыхэкIыу ди республикэм къратынущ 2023, 2024 гъэхэм къи-
гъэсэбэпыну мылъкур. 

КъБР-м спортымкIэ и министр Хьэсанэ Ислъам тепсэлъыхьащ 
иджырей пятиборьем зыщыхуагъэсэну спорт IуэхущIапIэ рес-
публикэм дызыхуэкIуэ илъэсым къызэрыщызэрагъэпэщынум. 
Абы текIуэдэнущ сом мелуан 61-рэ сом мин 700-рэ. 

КъБР-м и Правительствэм и УнафэщI Мусуков Алий, КъБР-м и 
Профсоюзхэм я зэгухьэныгъэм и унафэщI Амщокъуэ ФатIимэт, 
«КъБР-м и промышленникхэмрэ хьэрычэтыщIэхэмрэ я союзым» 
и лэжьакIуэхэм я щIыналъэ зэгухьэныгъэм и гъэзэщIакIуэ 
унафэщI Мэшыкъуэ Хьэсэнбий сымэ Iэ щIадзащ 2023 - 2025 
гъэ хэм тещIыхьауэ «КъБР-м нэхъ мащIэ дыдэу щатыну улахуэм» 
 теухуауэ лъэныкъуищкIэ зэраухылIа зэгурыIуэныгъэм. 

ГУГЪУЭТ Заремэ. 

КъБР-м и Парламентым и 
УнафэщI Егоровэ Татьянэ ды-
гъэгъазэм и 22-м зэхуищIыжащ 
депутатхэм я бжьыхьэ лэжьэ-
гъуэр. ЗэIущIэм республикэм и 
законопроекти 10-м щIигъу 
къыщащтащ, Къэбэрдей-Балъ-
къэрым и бюджетыр 2022 гъэм 
и мазибгъум зэрагъэзэщIам 
 теухуауэ КъБР-м и Правитель-
ствэм игъэхьэзыра отчётым ще-
дэIуащ, апхуэдэуи КъБР-м и 
Парламентым и ЩIалэгъуалэ 
палатэм хэтхэм зэфIагъэкIамрэ 
2023 гъэм республикэм и хаб-
зэубзыху орган нэхъыщхьэр 
зэлэжьынумрэ щытеп сэлъы-
хьащ.

ДЕПУТАТХЭМ зэдэарэзыуэ да-
Iыгъащ «КъБР-м и къэрал дамы-
гъэхэм теухуауэ» КъБР-м и За-
коным и Iыхьэ 31-м зэхъуэкIыны-
гъэхэр хэлъхьэным и IуэхукIэ» 
КъБР-м и законым и проектыр. 
КъБР-м и Iэтащхьэмрэ Прави-
тельствэмрэ я лIыкIуэу КъБР-м и 
Парламентымрэ суд IуэхущIа-
пIэхэмрэ щыIэ ДыщэкI Мадинэ 
къыхигъэщащ зи гугъу ящI Зако-
ным къызэрыщыгъэлъэгъуам-
кIэ, «Анэм и щIыхь» медалыр зы-
хуагъэфэща, сабиитху зыпI бзы-
лъ хугъэхэм сом мин 50 зэрыра-
тыр. Бынихрэ нэхъыбэрэ зиIэхэр 
зэрагъэгушхуэ ахъшэр сабий 
къэс сом мини 10-кIэ нэхъыбэу 
ират. Къыхалъхьа законопроек-
тым къызэрыщыгъэлъэгъуамкIэ, 
«Анэм и щIыхь» медалыр щрат-
кIэ, зэрахуэупсэ ахъшэм хуэдищ-
кIэ хагъэхъуэнущ.

- Бынунагъуэшхуэхэм я пщIэр 
къэIэтынымрэ апхуэдэхэр гъэ-
гушхуэнымрэ теухуауэ «Анэм и 
щIыхь» медалыр къыдагъэкIауэ 
щытащ, «КъБР-м и къэрал да-
мыгъэхэм я IуэхукIэ» Законым те-
ту (2007 гъэм мазаем и 15-м). 
Шэч хэмылъу, анэхэм ират а да-
мыгъэр нэхъ лъапIэ дыдэхэм 
ящыщщ, - жиIащ ДыщэкIым. - 
2008 гъэм къыщыщIэдзауэ 
«Анэм и щIыхь» медалыр хуа гъэ-
фэщащ республикэм и бзылъху-

Бжьыхьэ лэжьэгъуэр
зэхуащIыж

гъэ 365-м. Абыхэм ящыщу 41-м 
сабиипщIрэ нэхъыбэрэ япIащ. 
Фигу къэзгъэкIыжынщи, УФ-м и 
Президент Путин Владимир къэ-
ралым и къалэн нэхъыщхьэ ды-
дэу иджыблагъэ къигъэлъэгъуа-
хэм ящыщщ унагъуэмрэ сабий-
хэмрэ я Iуэхур ягъэкIуэтэн зэры-
хуейр. Аращ КъБР-м и Iэтащхьэм 
мы законопроектыр къыщIы-
хилъхьари. Абы ипкъ иткIэ, сом 
мини 150-рэ иратынущ «Анэм и 
щIыхь» медалыр зыхуагъэфащэ, 
сабиитху къэзылъхуа, зыпIа анэ-
хэм. Сабиитхум къыкIэлъы кIуэ-
хэм сом мин 30 зырыз хущIагъу-
нущ. Мы Iуэхур гъэзэщIэным 
2022 гъэм бюджетым щыхуха-
хащ сом мелуани 2,1-рэ, 2023 
гъэм - сом мелуани 3,15-рэ. 

ЗэIущIэм етIуанэ еджэгъуэмкIэ 
къыщащтащ «Къэбэрдей-Балъ-
къэр Республикэм и бюджетыр 
2023 гъэм, 2024 - 2025 гъэхэм 
 тещIыхьауэ», «КъБР-м ФIэкIыпIэ 
зимыIэ медицинэ страхованэм-
кIэ и щIыналъэ фондым и бюд-
жетыр 2023 гъэм, 2024 - 2025 
гъэхэм тещIыхьауэ» КъБР-м и 
 законхэм я проектхэр. 

ЗэхъуэкIыныгъэхэр халъхьащ 
«КъБР-м сабий зеиншэхэмрэ 
адэ-анэ зыщхьэщымытхэмрэ 
 защIэгъэкъуэным теухуауэ» 
 КъБР-м и Законым и Iыхьэ 6-нэм, 
«КъБР-м ФIэкIыпIэ зимыIэ ме-
дицинэ страхованэмкIэ и щIына-
лъэ фондым и бюджетыр 2022 
гъэм, 2023 - 2024 гъэхэм тещIы-
хьауэ», «КъБР-м и правовой акт-
хэм теухуауэ», «КъБР-м физичес-
кэ щэнхабзэмрэ спортымрэ къы-
зэрыщызэрагъэпэщым и Iуэху-
кIэ» КъБР-м и законхэм я 
про ектхэм.

Депутатхэм япэ еджэгъуэу къа-
щтащ «КъБР-м юридическэ дэIэ-
пы къуныгъэр пщIэншэу къызэ-
рыщызэрагъэпэщым теухуауэ» 
КъБР-м и Законым и Iыхьэ 2-м 
 зэхъуэкIыныгъэхэр хэлъхьэным и 
IуэхукIэ» КъБР-м и законым и 
проектыр. КъБР-м и прокурор 
 Хабаров Николай зэрыжиIамкIэ, 
дэфтэрыр ягъэхьэзыращ, Уры-

сей Федерацэм IэщэкIэ ЗэщIэу-
зэда и Къарухэм къулыкъу ща-
щIэну ираджахэмрэ абыхэм я 
унагъуэхэм щыщхэмрэ юридиче-
скэ дэIэпыкъуныгъэ хуей хъумэ, 
пщIэншэу ядэIэпыкъуфын пап-
щIэ. 

- Урысей Федерацэм мы зэ-
маным дзэм ираджэжыныр зэ-
рыщекIуэкIам къыхэкIыу, куэ дым 
я хуитыныгъэхэр зыхуэдэмрэ я 
къалэнхэмрэ къагурыгъэIуэн 
 хуей хъуащ. Апхуэдэу республи-
кэм и прокуратурэм и IэнатIэхэм 
цIыху 34-м зыкъыхуагъэзащ хаб-
зэм къигъэувхэр зрагъэщIэну 
 хуейуэ, - жиIащ прокурорым. - 
 Законопроектым къыщыдгъэ-
лъэ гъуа зэхъуэкIыныгъэхэр зы-
хуэ гъэзар зи гугъу тщIы цIыхухэм 
я гугъуехьхэм теухуауэ пщIэншэу 
чэнджэщ гуэрхэр зэрыраты-
нырщ. КъищынэмыщIауэ, тхьэу-
сыхафэхэр, зэрызыхуагъазэ тхы-
гъэхэр, нэгъуэщI дэфтэрхэри зэ-
рагъэхьэзырыпхъэмкIэ ядэIэпы-
къунущ.   

2022 гъэм КъБР-м и Парламен-
тыр зэлэжьахэм адэкIэ теп-
сэлъыхьащ Егоровэ Татьянэ. Абы 
къыхигъэщащ илъэсыр Iуэху-
гъуэшхуэхэмкIэ гъэнщIауэ зэ-
рыщытар, къапщтэмэ, къэралми 
дуней псоми я жылагъуэ, полити-
кэ, социально-экономикэ Iуэху-
хэм зэхъуэкIыныгъэхэр зэра-
гъуэтар.

- Мы махуэхэм Урысейм щып-
сэухэм я гупсысэри гулъытэри 
зыхуэунэтIар Украинэм щекIуэкI 
Iуэхухэрщ. Урысейм и мурадыр 
зыщ - ди къэралым и шынагъуэн-
шагъэр ихъумэнырщ. Къэралым 
и Президентым и Iуэху бгъэ ды-
хьэкIэр, шэч хэмылъу, КъБР-м и 
Парламентым и депутатхэми 
даIыгъащ, - къыхигъэщащ Его-
ровэм. - 2022 гъэм ди республи-
кэм мыхьэнэшхуэ зиIа Iуэхугъуэ 
куэд щекIуэкIащ. Нэхъыщхьэ 
дыдэр Къэбэрдей-Балъкъэрыр 
къызэрыунэхурэ илъэси 100 зэ-
рырикъуар дгъэлъапIэнырт. 
 УФ-м и Президент Путин Влади-
мир и хъуэхъум къыхигъэщат мы 
Iуэхум и мыхьэнэр щIыналъэм 
щыпсэухэм я мызакъуэу, къэрал 
псом дежкIи зэрыиныр. Гугъу-
ехьхэм емылъытауэ, нобэ жыт-
Iэфынущ республикэм и со-
циально-экономикэ щытыкIэр 
зэрызэпIэзэрытыр, унагъуэ хуэ-
мыщIахэм, бынунагъуэшхуэхэм 
ядэIэпыкъуныр и чэзум къы-
зэрызэдгъэпэщыр. Ар и фIы-
гъэщ КъБР-м и Iэтащхьэр, Пра-
вительствэр, Парламентыр зэ ры-
зэдэлажьэм. Къыхэзгъэщынщи, 
мы гъэм ди IуэхущIапIэм пленар-
нэ зэIущIэу 11 щедгъэкIуэкIащ, 
абыхэм норматив хабзэу 78-рэ 
къыщытщтащ. Республикэ закон 
14-м зэхъуэкIыныгъэхэр хэтлъ-
хьащ, тIум къару ямыIэжу къэт-
лъытащ. ЩIыналъэм и зыу жьы-
ныгъэр елъытащ бюджетыр зэ-
рызэхагъэувэми. Дэ дяпэкIи 
 ды хущIэкъунущ дэфтэрыр 
цIыхухэм я псэукIэр нэхъыфI 
зэрыхъунумрэ улахуэм хэгъэ-
хъуэнымрэ хуэгъэзауэ тщIы - 
ным.

Депутатхэм КъБР-м и Парла-
ментым и бжьыхьэ лэжьэгъуэр, 
зэрыхабзэу, Урысей Федера-
цэмрэ Къэбэрдей-Балъкъэ рым-
рэ я къэрал гимнхэмкIэ зэхуа-
щIыжащ.

БАГЪЭТЫР Луизэ.

КъыхалъхьахэмкIэ арэзыщ

Iэщ гъэхъуным елэжьхэм 2023 гъэм и щIышылэ мазэм 
къыщыщIэдзауэ иратынущ субсидиехэр, IэнатIэм текIуадэ 
мылъкум щыщ Iыхьэм пагъэкIуэжу. Апхуэдэ унафэ къищтащ 
УФ-м и Правительствэм и Iэтащхьэ Мишустин Михаил. 

АПХУЭДЭ дэIэпыкъуныгъэм сом мелуан 600-м нэблагъэ 
зэрыхухахам теухуа хъыбарыр УФ-м и Правительствэм и сайтым 
къралъхьащ. КъищынэмыщIауэ, 2023 гъэм щIышылэм и 1-м 
къыщыщIэдзауэ мэкъумэшыщIэхэм грантхэр зэрыратынум и 
 гугъу щещI а сайтым. 

Грантхэр нэхъыбэу зыхуэгъэзауэ щытынур уней фермэхэмрэ 
мэкъумэш кооперативхэмрэщ. Нэхъапэхэм сом мелуанищ                      
зыхуаутIыпща мэкъумэшыщIэм зы лэжьакIуэ къищтэн  хуейуэ 
щытащ. Иджы сом мелуанипщI къэс зы лэжьакIуэ хуагъэуву 
аращ.

ЗэрыдэIэпыкъу грантхэу фермер хозяйствэхэм сом мелуан 
 30-м нэблагъэ, мэкъумэш кооперативхэм сом мелуан 70-м нэс 
къыхахыфынущ. Гъэ дызытехьэм къыщыщIэдзауэ унагъуэ фер-
мэ зиIэхэм Iэмал яIэщ къыхуаутIыпщыну субсидиехэр зыте лэ-
жьыхьыну щIы къэщэхуэнми къыхуагъэсэбэпыну. 

Къыхалъхьа Iуэхугъуэхэр щхьэпэ хъунущ къэралым и мэкъу-
мэш хозяйствэхэм заужьынымкIэ, лэжьапIэ IэнатIэкIэ ди цIыху-
хэр къызэгъэпэщынымкIэ.

НАФIЭДЗ  Мухьэмэд.

Iэщ  гъэхъуным
зыщIагъакъуэ

№153 (24.435) 2022  ГЪЭМ  ДЫГЪЭГЪАЗЭМ  И  24Адыгэ псалъэ Адыгэ макъ Черкес хэку2
КъБР-м  и  Правительствэм



Мы махуэхэм



Щынэ зымышIэрэ Лащын, 
нарт лIыхъужъэу Саусэрыкъо, 
Синдхэм япачъыхьэу Гекатей, 
ащ ишъхьэгъусэу Тыргъэтао, 
бзылъфыгъэ-дзэкIолIэу, па-
чъыхьэ гуащэу Риневус яшъуа-
шэхэр зэлъашIэрэ IэпэIасэу 
СтIашъу Юрэ иколлекцие хэтых. 
Мыхэм анахьэу непэ ягугъу 
къэтшIынэу зыкIэхъурэр - дзэ-
кIолI шъуашэхэшъ ары.

ЛIЫГЪЭРЭ псэемыблэжьыны-
гъэрэ къахэщы, зыщызылъэрэр 
орэхъулъфыгъ, орэбзылъфыгъ, 
ищыIэныгъэ шъыпкъагъэм, зэ-
фэныгъэм, мамырныгъэр къэу-
хъумэгъэным пэIуигъэхьанэу 
хьа зыр. Ары мыхэм тарихъэу 
апылъри. 

СурэтышI пэпчъ ежь зыщыщ 
цIыф лъэпкъым ыпашъхьэ 
пшъэдэкIыжь ин ехьы. СтIашъу 
Юрэ ар ыгукIи, ыпсэкIи зэхишIэ-
зэ итворческэ лъагъо рыкIуагъ. 
Ащ иIэшIагъэхэм осэ ин къафа-
шIыгъ Д. Лихачевым ыцIэ зы-
хьырэ институтэу лъэпкъ КIэным 
дэлажьэрэм иIофышIэхэм. Iэ пэ-
Iасэм къыфатхыгъэ рэзэныгъэ 
тхылъым мыщ фэдэу къыщеIо: 
«Узщыщ лъэпкъым, къэралы-
гъом, зэрэдунаеуи тштагъэми, 
шIулъэгъуныгъэ зэрафыуиIэм 
уи IэшIагъэхэр яшыхьат. Уишъуа-
шэхэм гупшысэ къабзэр ахэлъ. 

Урысые студенческэ форумэу «Твой Ход-2022» 
зыфиIорэм изэфэхьысыжьхэр къэнэфагъэх. 
ТекIоныгъэ къыдэзыхыгъэхэм Адыгэ къэралы-
гъо университетым истуденткищ ахэфагъ.

ТЫГЪЭГЪАЗЭМ и 11-м къыщегъэжьагъэу и 16-м 
нэс форумыр кIуагъэ. Урысыем ишъолъырхэм 
зэкIэми ялIыкIохэр, бэмышIэу къахэхьажьыгъэ 
ДНР-м ыкIи ЛНР-м къарыкIыгъэ ныбжьыкIэхэри 
ахэтхэу, форумым хэлэжьагъэх, яшIэныгъэхэр 
къыщагъэлъэгъуагъ. 

Студент сообществэр зэрэзэдэлэжьэщтым, 
 ныбжьыкIэ политикэм хэхъоныгъэхэр зэриIэщтым 
тегущыIагъэх. Джащ фэдэу IофшIэн зэгъэгъо-
тыным ыкIи амалэу яIэхэм ахэгъэхъогъэным еп-
хыгъэ Iофыгъохэри къаIэтыгъэх. Университетым 
гъэхъагъэу щашIыхэрэр, проектэу Iоф зыда-
шIэхэрэр къаIотагъэх. Форумым къыдыхэлъыта-
гъэу нэбгырэ мини 5-м ехъу зэдэгущыIэгъухэм, 
зэIукIэгъухэм ыкIи коворкингхэм ахэлэжьагъэх. 

Ялэгъухэм нэIуасэ афэхъугъэх, яшIэныгъэхэм аха-
гъэхъуагъ. 

АдыгеимкIэ апшъэрэ еджэпIитIумэ ястудент 
анахь дэгъухэр форумым хэлэжьагъэх. Адыгэ 
къэралыгъо университетым истуденткэхэу яп-
лIэнэрэ курсым щеджэрэ Анжелика Цимцба, СтIа-
шъу Данэ (научнэ-гъэсэныгъэ кластерэу «Инс-
титут качества жизни») ыкIи Селимова Фатимэ 
(научнэ-гъэсэныгъэ кластерэу «Институт гумани-
тарного знания и культуры» зыфиIорэмкIэ) текIо-
ныгъэ къыдахыгъ ыкIи миллион зырыз къафагъэ-
шъошагъ. 

«Россия - страна возможностей» зыфиIорэ плат-
формэм къыдыхэлъытагъэу, хабзэ зэрэхъугъэу, 
урысые студенческэ зэнэкъокъур зэхащэ. Шъугу 
къэдгъэкIыжьын, гъэрекIо зэнэкъокъум текIо-
ныгъэ къыщыдэзыхыгъагъэр Мыекъопэ къэра-
лыгъо университетым истудентэу Павел Доро-
шенкэр ары. 

ДЕЛЭКЪО Анет.

Къэрэщэе-Щэрджэсым и Къэралыго филармоние иартист -
хэм япчыхьэзэхахьэ гъэшIэгъонэу Мыекъуапэ щыкIуагъ.

ЗЭХАХЬЭР зезыщагъэхэ артистхэу Алият Нурлубаевамрэ Мы -      
къо Анжелэрэ зэгурыIоныгъэ ахэлъэу мы республикэм лъэпкъыбэ 
зэрэщыпсэурэр къаIотагъ. Къэралыгъо гъэпсыкIэ иIэу Къэрэ щэе-
Щэрджэсыр зыщыIэр илъэси 100 зэрэхъугъэм фэгъэхьыгъэ 
 концертэу «СичIыгу гупсэ ижъогъобын мэкъамэхэр» зыфиIорэм 
артистхэм орэдыбэ къыщаIуагъ, лъэпкъ къашъохэр къыщашIы-
гъэх.

- Тиреспубликэ изыкIыныгъэкIэ лъэ шы хъугъэ, Урысыем ис 
лъэпкъхэм зэпхыныгъэу адытиIэр щыIэныгъэм щытэгъэпытэ. Тио-
рэдкIэ, тикъашъокIэ тыкъышъулъэIэсы, шъудгъэгушIо тшIоигъу, - 
къытиIуагъ концертыр зезыщэгъэ Мыкъо Анжелэ. 

Къэрэщэе-Щэрджэсым изаслуженнэ артисткэу Акъбай Лаурэ 
«Мыр си Кавказ» зыфиIорэ орэдыр къызыхедзэм, республикэм 
ичIыопс, икъушъхьэхэр зэрэдахэхэр нэгум къыкIигъэуцуагъэх.

Филармонием къашъохэмкIэ итеатрэ иартистхэу Лилия Дар-
чиевам, Азамат Ионовым, Арсен Джандубаевым, Бэчыжъ Жаннэ, 
Алина Тарасуновам, Заур Кмышевым «Къашъо» зыфиIорэ лъэпкъ 
къашъор къашIыгъ. Артистхэр дахэу уджыгъэх. Пэсэрэ лъэхъаным 
гукIэ ухащэзэ, лъэпкъ шэн-хабзэхэр къагъэлъэгъуагъэх. 

Оркестрэм къыригъэIогъэ лъэпкъ мэкъамэхэр гум «щэчэрэ-
гъух». Бэрэ зэхэтхырэ орэдышъохэм гур аIэты. Къа шъоу «Минги- 
Таур» артистхэу Адэжь Анжелэ, Арсен Джандубаевым, Хьаджымэ 
Исмахьилэ къыхадзагъ. Лъэпкъхэр зэфэзыщэхэрэ къашъохэр, 
«Пшъэшъэ уджыр», «Нохчо» зыфиIорэр, фэшъхьафхэри артистхэм 
къашIыгъэх.

Азамат Ионовым «ЛъэпэчIасэр» гум рихьэу къыгъэлъэгъуагъ. 
Дахэу къэшъо, къамэхэр фэIэпэIасэу джэхашъом хесэх. 

Орэдыр, къашъор

Мыкъо Анжелэ, Алият Нурлубаевам, Думанышъ Лианэ, 
нэмыкIхэм лъэпкъ, шIулъэгъу орэдхэр къаIуагъэх. Жэнэ Къы-
рымызэрэ Сэмэгу Гощнагъорэ зэдаусыгъэ лъэпкъ орэдэу «Адыгэ-
хэм яхабзэ джащ фэд» зыфиIорэр залым чIэсхэм агу рихьыгъэ 
 къодыеп, ащ дежъыугъэх.

Ижъырэ адыгэ къашъоу «Ислъамыер» Анна Кочкаровамрэ 
 Азамат Ионовымрэ къызэдашIыгъ. Адыгеим иансамблэхэу «Нал-
мэсым», «Ислъамыем», «Синди кэм», «Абрекхэм», «Мыекъуапэ 
инэ фылъэхэм». нэмыкIхэм къашъоу «Ислъа мыем» екIолIэкIэ зэ-
фэшъхьафхэр фашIы. Къэрэщэе-Щэрджэсым иартистхэми къа-
шъом шIыкIэшIу къыфагъотыгъ. «Ислъамыер» узыIэпищэу къы-
зэрашIырэр къыхэдгъэщы тшIоигъу. 

Псэ къыпегъакIэ 

Къэрэщэе-Щэрджэсым изаслуженнэ артисткэу Мыкъо Анжелэ 
орэдэу къы Iорэм псэ къыпегъакIэ. Артист нэша нэхэр фэIэпэIасэу 
егъэфедэх, орэдым хэлъ гупшысэр къыплъегъэIэсы, нэгушIоу пчэ-
гум щэуджы. «Кавказ ытамэхэр» зыфиIорэ орэдыр А. Мыкъом 
къызыхе дзэм, лъэпкъыбэ зыщыпсэурэ Кавказ шъолъырым идэха-
гъэ, ицIыф гъэшIэгъон хэр нэгум къыкIигъэуцуагъэх. 

Хэгъэгум игушъхьэ кIуачIэ фэгъэхьыгъэ къашъор Аджый Ан-
желэ, Арсен Джандубаевам, Къуныжъ Тимур, Хьа джымэ Исмахьи-
лэ, нэмыкIхэм къашIыгъ. МэфэкI зэхахьэм диштэу къашъор къа-
гъэлъэгъуагъ. 

Къэрэщэе-Щэрджэсым иартистхэм тагъэгушIуагъ. Адыгэ Рес-
публикэм и Къэралыгъо филармоние щыкIогъэ зэхахьэр шIукIэ 
 тыгу къинэщт. Лэгъупкъоп сыр ошъогум къыщынэфы зыхъукIэ 
 дахэу зэрэщытым фэдэу къэшъуакIохэм пчэгур къагъэшIэтыгъ. 
Фыжьышъор, плъыжьы шъор, уцышъор, нэмыкIхэри жъуагъоу 
къэнэфыгъэх. Лъэпкъхэм языкIыныгъэ тамэу ратырэм зиушъомб-
гъугъ. Художественнэ пащэу Мурат Нагиевым, артистхэм тафэраз. 

ЕМТIЫЛЪ  Нурбый.

Мамырныгъэм  инэпэеплъэу

Лъэпкъ шэн-хабзэр ахэолъэгъу-
кIы. Кавказыр, адыгэ ыкIи нэ-
мыкI цIыф лъэпкъыбэу тикъэра-
лыгъо щыпсэухэрэр къыпфэ-
рэзэнхэ фае, ущ фэдэ IэшIа-
гъэхэмкIэ лъэпкъ зэхашIэр 
зэ рэбгъэбаирэм, дунаим дэха-
гъэр, мамырныгъэр, зэгурыIо-
ныгъэр зэрапхырыпщырэм 
апае». 

Шъыпкъэр пIощтмэ, IэпэIасэм 
лъэпкъ культурэм иобразхэмрэ 
исюжетхэмрэ итворчествэ бэу 
щегъэфедэх. ИшъуашэхэмкIэ 
ду наим тет цIыфхэм адэгущыIэ. 
Юрэ анахьэу мэхьанэ зэритырэр 
ахэм ятеплъэ изакъоп. ЦIыф 
лъэпкъым итарихъ зэщызгъа-
къорэ кIочIэ бзаджэм зэрэфыри-
къущтым ицыхьэ телъэу, ащ пэу-
цунэу щыIэ амалхэр иIэшIа-
гъэхэмкIэ къегъэлъагъох. Адыгэ 
лъэпкъ шъуашэу ышIыхэрэм 
зэкIэми лъэпкъым къырыкIогъэ 
гъогур ахэолъэгъукIы. Филосо-
фие гупшысэ куу ахэлъ. Лъэхъа-
нымрэ лIэужхэмрэ зэрепхых, 
ахэр зэрэзэдэлажьэхэрэр, гущы-
Iэгъу зэрэзэфэхъухэрэр къегъэ-
лъагъо, шъхьафитхэу, щынэр 
амы шIэу непэрэ дунаим хегъа-
хьэх, лъэубэкъу пытэхэр арегъэ-
дзых. 

СтIашъу Юрэ ищыIэныгъэкIи 
итворчествэкIи къызфаджэрэр 
зы - лъэпкъхэм культурнэ зэфэ-

шъошэ еплъыкIэхэр зэфряIэ-
ныр, ялъэпкъ кIэн къаухъумэныр, 
мамырзехьэ хъунхэр ары. 
Лъэпкъ пэпчъ зыми хэмыкIо-
кIэрэ нэшэнэ гъэнэфагъэу хэлъ-
хэр къы зэ трагъэнэжьынхэу ду-
наим тет цIыф пстэуми ар къя-
джэ.

СтIашъу Юрэ итворчествэ нэ-
Iуасэ фэхъухэрэм гуетыныгъэ 
 къахелъхьэ, щыIэныгъэм дэха-
гъэу хэлъыр нахь зэхарегъашIэ. 
Ащ иIофшIагъэхэм дунэе, къэра-
лыгъо ыкIи шъолъыр къэгъэлъэ-
гъуапIэхэр къагъэкIэрэкIагъ. Мо-
дельер IэпэIасэм ишъуашэхэм 
къэралыгъо зэфэшъхьафыбэ-
хэм ягъунапкъэхэр зэпачыгъэх. 
Ежь Темыр-Кавказ къутамэм 
чIэт къэгъэлъэгъонэу Юрэ иIэ-
шIагъэхэр зыхахьэрэр сыдигъо-
кIи зэIухыгъ.

«Джырэблагъэ дзэм къулыкъу 
щызыхьынэу щыт кIэлакIэхэр, 
нэбгырэ 20 фэдиз хъухэу, Крас-
нодар къыращыхи музеим къа-
щэгъагъэх. Сигуапэу ахэм си-
IэшIагъэхэр язгъэлъэгъугъ. Дзэ-
кIолI шъуашэхэу коллекцием 
 хэтхэм сынаIэ атезгъэтыгъ, ясщэ-
лIагъэх. КIэухым «ТекIоныгъэм 
исаугъэт» зыфиIорэ адыгъэ 
 шъошэ плъыжьэу бзыу тамэхэр 
зыпытыр язгъэлъэгъугъ. Имэ-
хьанэ анэзгъэсыгъ. Тыдрэ лъэ-
ныкъуи щыIэ заохэр уцужьын-
хэшъ, мамыр щыIакIэр дунаим 
тетынэу зэрэщытыр ситворчест-
вэ сатыр плъыжьэу зэрэп хы рыс-
щырэр къафэсIотагъ. Пачъыхьэ 
гуащэу Риневус идзэкIолI шъуа-
шэ мэхьэнэ шъыпкъэу иIэр ау-
жырэ хьарыфыкIэ къебгъэ жьэ-
нышъ, укъызэкIакIозэ укъе-
джэщт. Ар - «Сувенир»! Джары 
дзжэкIолI шъуашэр дунаим зэ-
рэтетынэу щытыр сувенир къо-
дыеу ары!» - къеIуатэ СтIашъу 
Юрэ. IэпэIасэм ифилософие 
дзэ кIолI шъуашэм къыпкъы рэ-
кIышъ, зэрэ дунаеу мамырны-
гъэм фещэ! «ИлъэсыкIэу къихьа-
щтым тыдрэ чIыпIи щыма-
мырынэу Тхьэм телъэIу, ащ фэ-
дэу хъуным сыщэгугъы!» - СтIашъу 
Юрэ итхьэлъэIу тэри детэгъаш-
тэ. 

ТЭУ  Замир.

Миллион  зырыз  къахьыгъ

Адыгей

«ЦIыхум къикIуну гъащIэ гъуэгур, я нэхъыбэм, 
нэшэкъашэу, бэнэныгъэ защIэу зэхэлъщ. Спор-
тыр фIыуэ зылъагъухэр яфIэгъэщIэгъуэну 
зыкIэлъыплъ, щIалэгъуалэм зэрызипсыхь 
 Iэхуитлъэхуит бэнэкIэми иIэжщ езым и щэху -
хэр. АтIэ, пхуэмыхьын иумыхьэжьэ, епхьэжьамэ 
- нэхьэс. Тхьэм ирещIи, спортсменыфI ухъуным 
укъытеувыIэрэ гъащIэм щыуиIэ нэгъуэщI къа-
лэнхэр уигу ибгъэху хъунукъым» - апхуэдэщ и 
гупсысэр Урысей Федерацэм щIыхь зиIэ и гъэ-
сакIуэ, Iэхуитлъэхуит бэнэкIэмкIэ спортым и 
мастер 80-м нэхъыбэрэ дунейпсо классым и 
мастер бжыгъэрэ зыгъэхьэзыра Щэнджатэ 
Хьэзрэт Ержыб и къуэм.

КЪЭРЭШЕЙ-ШЭРДЖЭС Республикэм и спор-
тым хэлъхьэныгъэшхуэ хуэзыщIа гъэсакIуэ Щэн-
джатэ Хьэзрэт лъэпкъитIым я къуэу зэрыщытыр 
нэгъэсауэ къыгуроIуэ - абы и лъынтхуэхэм щы зо -
жэ адыгэлъи, къэрэшеилъи. 

И анэр - Розэ (Гуащэпагуэ) Хьэбэз къуажэм дэс 
Щымырзэхэ Ехьярэ Мышыкъурэ (Токовхэ япхъущ) 
я бынщ. И адэр - Ержыб, яхэтащ 1943 гъэм зи щIы-
налъэ зыфIагъэкIуэду Курыт Азием ирагъэкIа 
къэрэшейхэм. Красноармеецу щыткIэрэ, къэрал 
нагъыщэ, орден зэхуэмыдэхэр къыхуагъэфэ -
щащ. ГъэщIэгъуэнращи, Ержыб и анэм сату ищIэ-
ну Тбилиси кIуауэ къэтти, зи жьэгу зрагъэбгынэ и 
унагъуэм яхэтакъым, къэкIуэжа нэужьщ щрагъэ-
кIар… 

Гуащэпагуэ и адэ Ехья - Хьэбэз къуажэм и ефэн-
дыт. Абы къуитI иIэт: Мухьэмэд - Хьэбэз еджапIэм 
илъэс куэдкIэ щригъэджащ математикэмрэ чер-
ченэмкIэ, Щыхьым - Хьэбэз районым и мафIэс-
гъэункIыфI къулыкъум и унафэщIащ. 

КъыщыщIар хуэмыгъэву, Щыхьым и шыпхъу 
 нэхъыжьым кIэлъежьащ, зэрыадыгэр къигъэ-
лъагъуэмэ, къаутIыпщыжынкIэ гугъэри. ИкIи зы-
щыщ лъэпкъым щыхьэт техъуэн тхылъхэри зди-
шат, ауэ яхэзэгъакъым хьэпсэIутхэм. Щымы-
хъужыххэм, езыр-езыру къидыгъужыну хьилагъэ 
хуекIуэри, къаубыдащ, илъэ сищ хьэкъи къытра-
лъхьащ, и натIэ хъуащ Беломор кIэнауэр зыухуэхэм 
яхэту лэжьэныр. 

Ленин и щхьэгъусэ, РСФСР-м егъэджэныгъэм-
кIэ цIыхубэ комиссарым и къуэдзэ Крупская 
 Надеждэ псэу щIыкIэ къэрал хабзэ къащтат сабий 
цIынэ къызыхуэхъуауэ хьэпсым ис бзылъхугъэхэр 
амнистие ящIынуи, абы и фIыгъэкIэ, Гуащэпагуэ и 
нанур иIыгъыу къаутIыпщыжащ. 

Хуит хъужа зэанэзэкъуэм псэун щрагъэжьащ 
 Узбекистаным и Баяут жылагъуэ цIыкIум. Бжьэхуц 
куэду къызэрыщыкIым щхьэкIэ, а щIыпIэм уз-
бекхэр «Гъаблэ губгъуэкIэ» еджэт. Зэхэзехуэн 
ящIахэм ящыщу Щэнджатэхэ я гъунэгъуу псэуащ 
Хъумэрэ къуажэм щыщ ГъукIэмыхъу Кърымрэ Те-
кеевхэ Идрисрэ я унагъуэхэр. 

«Зэгуэр, Текеевхэ я куэбжэпэм сыщыджэгуу, 
пшахъуэм Iуданэшэрхъ къыщыз-гъуэтати, ди анэм 
хуэсхьащ. Къыздисхар къыщищIэм: «Текеевхэ я 
 Iуданэшэрхъым дэ етщIэн щыIэкъым, кIуэи къыз-
дэпщтам гъэтIылъыж» жери къысщIэгуоуащ. 
«Шы нэ, нэмыс, фIэлIыкIыныгъэ пхэлъыныр псом 
япэт», - и сабиигъуэр ткIийуэ зэрыщытар игу къе-
гъэкIыж гъэсакIуэм. 

Щэнджатэ Хьэзрэт Iэхуитлъэхуит бэнэкIэмкIэ 
спортым и мастер япэ дыдэу ищIар Лайпанов Ису-
фщ, етIуанэр - Хъумэрэ щыщ Ещэр Исуфщ. 
Уеблэмэ 1970 гъэхэм а къуажэм дэт еджапIэм 
 дежи ныбжьыщIэхэр щигъасэу щытащ Хьэзрэт. 

Зи гъащIэр зауэ къулыкъум езыпхыу, Хэкур хъумэным зи 
 гуащIэ хуэзыгъэтIылъхэм иджыри къыздэсым гу лъамытэу 
 къекIуэкIа пэтми, абы ябгъэдэлъ зауэ IэщIагъэхэм я мыхьэнэр 
зыхуэдизыр дызыхуэкIуа зэманым нэрылъагъу ищIащ. Апхуэдэ 
IэщIагъэ зыбгъэдэлъщ нобэ зи гугъу фхуэтщIыну, зауэ къулы-
къум зи гъащIэр езыпха, Али-Бэрдыкъуэ къуажэм щыщ Къэбар-
дэ Арсен Борис и къуэр.

ЗИ гупсысэрэ зи нэгурэ зэIуха, гуапагъэр къызыбгъэдэкI, щабэу 
пса-лъэ щIалэр и IэщIагъэкIэ зауэ къулыкъум зэрыпыщIар, ар и 
 гъащIэм и Iыхьэ нэхъыщхьэу зэрыщытыр умыгъэщIэгъуэн плъэ-
кIынукъым. Арами, и теплъэ щабэмкIэ щIехъумэ зэуапIэм деж 
 къы-зыкъуих лIыгъэмрэ гу быдагъэмрэ.

2006 гъэм Новочеркасск дэт военнэ училищэм зэрыщIыхьэрэ, 
 Арсен и гъащIэр ирипхащ военнэ связист IэщIагъэм. 2009 гъэм 
контракт къулыкъур щыщIидзащ Абхъаз къэралым. ЩIалэщIэ 
дыдэу зауэ къулыкъур къыхиха пэтми, нобэми ар хущIегъуэжыр-
къым зытеува гъуэгуанэм, уеблэмэ щIыхь пылъу абы ирокIуэ.

Арсен 8-нэ классыр къиухауэ, Суворовскэ училищэм военнэ 
 связисту щыщIэмыхьэфым, курыт еджапIэр къиуха нэужь Ново-
черкасск военнэ училищэм щIыхьауэ щытащ. Ап-хуэдизкIэ а IэщIа-
гъэр щIалэм и плъапIэти, зыIэщIигъэкIакъым. Арами, Суворовскэ 
училищэм щIэмыхьэфами, зауэ къулыкъум къыщилъэщащ зауэ 
 нагъыщэ нэхъ лъагэ зиIэхэм ящыщ «Суворов и медалыр». Ар Арсен 
къыхуагъэфэщащ мы гъэм жэпуэгъуэ (октябрь) мазэм.

КъинэмыщIауэ, зауэ Iуэху-гъуэхэр здыщекIуэкI щIыпIэ зэхуэмы-
дэхэм щигъэлъэгъуа гуеягъымрэ хахуагъэмрэ къапэкIуащ медаль 
14-рэ фIыщIэ, щытхъу тхылъ зэхуэмыдэхэмрэ.

2014 гъэм Къэбардэм къы-хуагъэфэщащ Жуковым и медалыр. 
Урысейм и мамыр-щIэкъу дзэхэм яхэту къулы-къур щрихьэкIащ 
 Ливием, Сирием, Абхъазым, нэгъуэщI щIыналъэ пхыдзахэми.

2014 гъэм Украинэм къы-щыхъея зауэ зэпэщIэтыны-гъэхэр гъэу-
жьыхыным, мамыр цIыхухэр хъумэным папщIэ Урысейм игъэкIуа 
дзэхэм яхэтащ Къэбардэри.

- А илъэсыр гъэунэхупIэ схуэхъуащ. Мамыр гъащIэ езыхьэкIхэм, 
фIыгъуэм нобэ хэпсэухьхэм къагурыIуэкъым абдежым щыпсэу 
цIыхухэм лажьи хьэкъи ямыIэу илъэс бжыгъэкIэ зыхагъэта хьэза-
быр зыхуэдизыр. Ар умылъэгъуауэ зыхэщIэгъуейщ. Урысейм нобэ 
иригъэкIуэкI спецоперацэр ди къэралымкIи ди цIыхухэмкIи къы-
зэрымыкIуэу Iуэху пэжщ, - и гупсысэхэмкIэ къыддогуашэ къулыкъу-
щIэр.

2010 гъэм Арсен унагъуэ ищIащ. И сабий нэхъыжьыр илъэситI 
 нэхъ мыхъуауэ контракткIэ аргуэру зауэ къулыкъум пищэжащ.

Унагъуэм дежкIэ къызэрымыкIуэу хьэлъэщ щIыпIэ жыжьэхэм, 
зэуапIэ зэхуэмыдэхэм Арсен зэрыщыIэр. Арами, абы и псэм хуихь 
IэщIагъэм зэрырилажьэмрэ абы кIуэцIылъ хэкупсагъэр псом япэ 
зэрыригъэщынумрэ зыми шэч къытрихьэркъым. Жэуаплыгъэ                        
лъагэ иIэу бгъэдэтщ, зэрыцIыкIурэ и плъапIэу щыта зауэ связист 
IэщIагъэм.

Арсен и жагъуэ хъууэ топсэлъыхь Интернетым деж тхьэусыхэу ит 
сэлэтхэм. Игу къоуэ зэуапIэ зэхуэмыдэхэм къыщыхута, мобилиза-
цэм хэхуахэм лIыгъэншагъэрэ псалъэмакъ мыхъумыщIэхэмрэ 
къэзыIэтхэр къазэрыхэкIыр. Абыхэм щхьэкIэ Арсен щхьэихауэ жеIэ 
зэманым щыхупIэм узэрыщхьэщигъэувэр, ар дэтхэнэми: мамыр 
гъащIэм щыпсэухэми, зэуапIэхэм щыIэхэми дерс зэрахуэхъур.

- Япэрейуэ зэуапIэм къыщыхута, мамыр гъащIэм къыхашу, хъу-
гъуэфIыгъуэхэм пэIэщIэ хъуахэм ящыщ куэдым къагурыIуэркъым 
зыхэхуа щытыкIэхэр. АтIэ, апхуэдэ зауэ спецоперацэм ущыхэткIэ, 
ерыскъы умышха гуэри пшхынщ, мытыншу щIыпIэ зэхуэмыдэхэми 
ущыжеинщ, щытыкIэ куэдми уиувэнщ, уихуэнущ псы узэфэнур 
 пхъумэным папщIэ зыщумытхьэщIыни, ауэ а псори - дызыгъэу-
нэхущ, ди лIыгъэри дбгъэдэлъ акъылри зыхуэдэр къэзыгъэлъа-
гъуэщ. Мыпхуэдэ щытыкIэ-хэращ дунейм, цIыхугъэм, зэхущы-
тыкIэм, лъагъуныгъэм я уасэр къыщыбгурыIуэр. Мыбдежращ 
 нэгъэсауэ здызыхэпщIэр нэхъыщхьэ къытщыхъуу дыщIэпсэу Iуэху 
жьгъейхэр зэрымыхьэнэншэ дыдэр. Мыбдежращ къыщыбгурыIуэр 
мамыр гъащIэр уи быным яхуэпхъумэныр псом нэхърэ зэрынэ-
хъыщхьэр! Хэкур хъумэныр - сэркIэ щIыхьышхуэ зыпылъ къалэнщ! 
Абы папщIи схузэфIэкI къэзгъэнэнукъым, - щIегъэбыдэж и пса-
лъэхэр Арсен.

Мы щIалэ хахуэм и щIыбагъым къыдэтщ унагъуэ бы-дэ: и анэ 
Жаннэ, и шыпхъу Заремэ, и щхьэгъусэ Инессэ, зым нэхърэ зыр  нэхъ 
дахэжу и хъыджэбзиплIыр. АтIэ, Арсен иIэщ ихъумэн, и гъащIи и пси 
щхьэузыхь зыхуищIыфын, фIыуэ илъагъу и унагъуэр.

Дэнэ щIыпIэ зауэ къулыкъу IэщIагъэм хуимыша-ми, сыт хуэдэ 
 гугъумыгъу щытыкIэ имыувами, Арсен ещIэ и унагъуэр къызэ-
рыпэплъэр.

Къэбардэм хэкупсагъэ ин хэлъщ, зыщалъхуа Хэкум пхуемы-
гъэпцIыжыну хуэпэжщ, хуэщыпкъэщ, и лъэпкъым къэкIуэну дахэ 
зэриIэм шэч къытрихьэркъым. АтIэ, и Хэкум хуиIэ фIылъагъуныгъэ-
ращ Арсен и хьэлым, и лъым хэзыпщар ар имыхъумэ зэрымыхъу-
нур. Апхуэдэ щIалэ хэкупсэхэращ къэралми унагъуэми я шына-
гъуэншагъэм и хъумакIуэ нэхъыщхьэр. Тхьэм къихъумэхэ!

АСЛЪЭНЫКЪУЭ  Мадинэ.

ЛъэпкъитIым
  я  къуэ

Нэхъыбэу къыхуэкIуэхэм ящыщт Цагъэхэ, Лыхьхэ, 
Астэжьхэ я щIалэхэр. Транспорт зиIэр зырызыххэ -
ти, зы къуажэм уикIыу нэгъуэщIым укIуэныр абыи 
ап щыгъуэм Iуэху псынщIэтэкъым. ГъэсакIуэр абыи 
емыплъу, Хъумэрэ лъэсу кIуэ-къэкIуэжурэ ла-
жьэрт. Езым зэрыжиIэжымкIэ, Карачаевск воен-
коматым и гъунэгъуу щыт спорт еджапIэрати и 
IуэхущIапIэр, хъумэрэдэс бэнакIуэхэм языны-
къуэм и деж зыщагъэсэххэт.

КъШР-м щIыхь зиIэ и гъэсакIуэ щIыхьыцIэр зы-
хуагъэфэща куэдым Хьэзрэт и фIыщIэкIэщ спор-
тым япэ лъэбакъуэ зэрыхачар. Абыхэм ящыщщ 
нобэ и лэжьыгъэ IуэхукIэ къыдэIэпыкъу, щIэблэр 
къэIэтынымкIэ зы алэрыбгъу къыдэзыгуэш Ху -
биев Ахъмэт.

«Сыздэпсэу Сторожевой станицэм спорт лIэу-
жьыгъуэу къыщекIуэкIыр топым епха джэгу-
кIэхэрат. Ди адэ-анэм телевизор къызэращэхун 
ахъшэ яIэтэкъыми, спорт лIэужьыгъуэу хъуам 
сакIэлъыплъыну слъэкIыртэкъым. Си къуэшым 
чэнджэщ къызихьэлIащ: «Карачаевск ущеджэну 
мурад щыпщIакIэ, Щэнджатэ Хьэзрэт бгъэдэхьи, 
Iуэхуитлъэхуит бэнэкIэмкIэ къыбдэлэжьэну 
елъэIу». Секцэм зыхэстхэщ, шхэным тэрэзу зест-
ри, илъэси 3 - 4-кIэ спортым и мастер cыхъуащ, 
пщIэшхуэ зыхуэсщI ди гъэсакIуэм и фIыгъэкIэ. 
Мастер сызэрыхъуам ахъшэ гуэри къыпэкIуати,          
ди адэ-анэм зэуэ телевизор къахуэсщэхуащ. 

Ди гъэсакIуэм дежкIэ лъэпкъ зэхэдз щыIэкъым. 
Ноби игъасэхэм яхэтщ адыги, къэрэшеи, абази, 
нэгъуеи, тыркумэни, таджики. Зыгуэрым зыгуэр 
хузэфIэмыкIрэ, зэрыдэIэпыкъуным пылъщ, и 
шхын къызэрищэхун имыIэжрэ - и гум имыдэу, и 
жыпым ахъшэ кърихынурами, щхьэпэнущ. Псапэ 
щIэныр и лъым хэтщ.

Мы гъэм спортфакым къыщIэтIысхьащ Къэбэр-
дей-Балъкъэрым щыщ зы адыгэ щIалэ - Темыр-
жанхэ Алан. АтIэ, факультетым щIэсхэр спорт 
 гъащIэм сыт щыгъуи хэтыпхъэщи, Алан зэрып-
къыфIэр къыщыслъагъум, сыущиящ Iэхуитлъэ-
хуит бэнэкIэм зритыну», - къыддэгуэшащ Хубиев 
Ахъмэт. 

КъызэрыщIэкIамкIэ, къуэш республикэм къикIа 
щIалэр ипэкIи банэу щытащ, ауэ иужькIэ, «MMA» 
спорт лIэужьыгъуэм зритыжащ.

«Хабзэ зимыIэ, мардэм имыт дэтхэнэ зэуэкIэ-
бэнэкIэри здэкъым. ЦIыхум йоуэ, жьэдоуэ, кIуэ-
цIоухь, джэла нэужь, хьэкIэкхъуэкIэ Iэлу тобанэри, 
хаукIыхь. СхузэфIэкIатэмэ, «ММА» спортыр зэ-
хуэсщIыжыпэнт. Алан абы хыхьэри фэбжь куэд 
къыхихащ: и жьэпкъми, и лъакъуэхэми, и дзажэхэ-
ми къута иIэщ.

И IэкIуэлъакIуагъым сеплъащ. Егугъумэ, зы-
хуейр зригъэхъулIэфынущ. ЩIалэр зэтеубыдащ. 
Иджы, а и IэдэбыфIагъым гъусэ къыхуэхъупхъэ 
нэгъуэщI цIыхухъу хьэл-щэнхэр спортымкIэ ип-
сыхьын хуейщ. ЖесIащ зыгуэр къэхъужыкъуэмэ 
зыкъысхуигъэзэну, щIэгъэкъуэн къыхуэхъуну хьэ-
зыр бэнакIуэхэр ныбжьэгъу къищIыну. Зыпэ-
щIэхуэнкIэ хъунур ищIэнукъым. Нэхъ шынагъуэ 
дыдэу щыIэр емыджа-емыпщахэракъым, атIэ 
щIэныгъэ зыбгъэдэлъ лъэпкъ зэхэгъэжхэращи, 
сакъмэ нэхъыфIщ», - жеIэ гъэсакIуэм.

Щэнджатэ Хьэзрэт и егъэджэныгъэ-гъэсэныгъэ 
лэжьыгъэхэм илъэс 30-м щIигъуауэ къыщигъэ-
сэбэпыр езым и методикэщ. Псалъэм и жыIэ-
гъуэкIэ, Iэхуитлъэхуит бэнэкIэ закъуэм щIалэгъуа-
лэр етауэ щымыту, шахмат игъэджэгуурэ, я 
акъылыр ягъэжан, психологие и лъэныкъуэкIэ 
зэхьэзэхуэхэм нэхъыфIу зыхуагъэхьэзыр. Бэна-
кIуэхэм я Iэхэмрэ лъакъуэхэмрэ быдэ хъун, жьы 
шапIэхэм пэрыуэгъу ямыIэн папщIэ, футбол 
егъэджэгу. Апхуэдэ Iуэху бгъэдыхьэкIэм къызэри-
гъэлъэгъуамкIэ, футболым нэхъ хуэщIахэращ 
зэхьэзэхуэхэм бжьыпэ щызыубыдри.

СССР-м и Ищхьэ Советым и Президиумым и 
УнафэкIэ, 1957 гъэм къэрэшей лъэпкъыр я щIы-
налъэ къагъэзэжыну хуит ящIа щхьэкIэ, Гуащэпа-
гуэрэ Хьэзрэтрэ ди хэгъэгум къыщыкIуэжыфар 
нэхъ иужьыIуэущ. Къыщагъэзэжам, Красногоркэ, 
Къарт-Джурт къуажэхэм дэса, дунейм ехыжа я 
Iыхьлыхэм къащIэна хапIэхэр къэралым ей хъуати, 
зэанэзэкъуэр абдеж щыпсэуну хуиттэкъым.

Аргуэру анэм къыхудэхуат гузэрыдзэ езыгъэ-
щIын, къэзыгъэгухэн щхьэусыгъуэ. И щIалэр 
 къиIэтыну къызэрыпэщылъыр къыгурыIуэрти, и 
бгыр щIикъузэри, гъащIэщIэ ухуэным хуэпхъэру, 
Къумыщ къуажэм дэт чырбышыщI заводым 
Iухьащ. Хьэзрэт - еплIанэ - етхуанэ классхэр къызэ-
риухыу, Щымырзэхэ ишэри къигъэнащ. Илъэ-
ситхукIэ анэшым щыпсэуащ, адыгэбзэр фIыуэ 
зригъэщIэху...

Щэнджатэ Хьэзрэт Ержыб и къуэр 1951 гъэм 
 мэ-къуауэгъуэм (июным) и 15-м Узбекистаным и 
Баяут жылагъуэм къыщыхъуащ. Ар Iэхуитлъэхуит 
бэнэкIэмкIэ СССР-м спортым и мастерщ, УФ-м 
щIыхь зиIэ и гъэсакIуэщ, Урысейпсо нагъыщэ зиIэ 
хеящIэщ. Илъэс щэ ныкъуэм нэблэгъауэ гъэ-
сакIуэщ икIи егъэджакIуэщ, Къэрэшей-Шэрджэс 
къэ рал университетым физкультурэмкIэ и ка-
федрэм и доцентщ.

ЛЫХЬ  Тимур.

«КъэкIуэнур
дэращ зэлъытар!»

КъШР

ГъащIэ  гъуэгу

12+

ЗыплъыхьакIуэхэр зыIэпишэу ди щIы-
налъэм щIыпIэ кIуэд иIэщ. Абыхэм 
ящыщщ псыкъелъэхэри.

Шэджэм 

Шэджэм аузым щыIэ псыкъелъэхэр 
республикэм и мызакъуэу, щIыпIэ куэ-
дым къыщацIыху. Гъэмахуи щIымахуи 
абы цIыху куэд йокIуалIэ. Псыр къызэлъэ 
бгым метр 60 нэблагъэ и  лъагагъщ. Гъэ-
махуэм бгы джабэ нэкIухэм жыгхэри, 
чыцэхэри, удз гъэ гъахэри къыщокI. Аб-
дежым бзу цIыкIу хэм уэрэд кърашымрэ 
псым и макъымрэ дахэу щызэщIо -
жьыуэ. ЩIымахуэм псыр мэщтри, мы-
лыр къе блэблэхыу мэхъу, бгыр умылъа-
гъужу. 

Джэдмышх 

Дзэлыкъуэ щIыналъэм хыхьэ Хьэбэз 
 къуажэм километр 11-кIэ пэжыжьэу 
щыIэщ дахэм и дахэж Джэдмышх псы-
къелъэр. Ар метр 60-м нэблагъэкIэ бгым 
къох. Абы ущеплъкIэ къыпщохъу къырми 
жыгхэми жьауэшхуэу къащхьэщыту. 
Псом хуэмыдэу дыгъэпс махуэм уеплъы-
ну гухэхъуэщ. Псым ткIуэпс зэбгриутхыкI-
хэм лэгъупыкъу зыбжанэ къагъэхъу. 
 ЩIымахуэм абы пищIэ мылпыжышхуэ хэр 
макъышхуэ ящIу аузым дохуэ. Уефэ хъуну 
псынэпс къабзэщ ар. ЩIэныгъэлIхэм зэ-
рыжаIэмкIэ, абы куэду хэлъщ гъущI, ка-
лий, марганец, магний. 

Псыкъелъэм Николай II и зэманым гу 
лъатауэ щытащ. Джэдмышх кърашу 
бжьамийкIэ Нартсанэ псы яшэну я гу-
гъащ, ауэ япэ дунейпсо зауэр къэхъейри 
яхузэфIэкIакъым. Абы иужькIэ 2007 гъэм 
псыр къалэхэм, къуажэхэм яшэн мурад 
ящIри, 2009 гъэм псыкъелъэм екIуалIэ 
 гъуэгу яухуауэ щытащ.

Терскол

Iуащхьэмахуэ лъапэ щыIэ псыкъелъэ 
нэхъ дахэ дыдэр Терсколщ жыпIэмэ, 
ущыуэнукъым. Терскол аузым удэту уз-
дэкIуэм, псыкъелъэм ухуозэ, ауэ адэкIэ 
кIуапIэ имыIэу къэбгъэзэжу укъыдэкIы-
жын хуейщ. Псыкъелъэр Терскол къуа-
жэм километри 5-кIэ пэжыжьэщ. Къущ-
хьэхъу хъупIэхэм ухэту тыншу укIуэурэ, 
псыкъелъэм гъунэгъу ущыхуэхъум, джабэ 
задэм удэкIын хуей мэхъури, гъуэгу теува 
псори нэмысыфу къагъэзэж. Псыкъе-
лъэм зэбгъузэнатIэу уIуоплъэ, метр 12 и 
бгъуагъщ, метр 20 и лъагагъщ. 

«Хъыджэбз щхьэц»

Терскол пэмыжыжьэу ищхъэрэ лъэ-
ныкъуэмкIэ иIэщ «Хъыджэбз щхьэцкIэ» 
зэджэ псыкъелъэр. Абы ущеплъкIэ зан-
щIэу уи нэгу къыщIыхьэр бгырыс хъы-
джэбзым и щхьэцышхуэ утIыпщарщ. 

Гара-Баши псыр Iуащхьэмахуэ и 
мылылъэ 23-м ящыщ зым къыщIож. Ар 
метр 25-рэ зи лъагагъ бгым къожэх. Псы-
къелъэм и бгъуагъщ метр 14 - 15. Абы пэ-
гъунэгъуу ущыщытым деж гъунапкъэн-
шэу къыпщохъу. Псым апхуэдизкIэ ма-
къышхуэ ещIри, цIыхуитI щызэпсалъэкIэ, 
зым жиIэр адрейм зэхихыркъым. Зып-
лъыхьакIуэ къэзыкIухьхэм яIуатэ мы 
 къуршыпс къабзэм щыщ IубыгъуитI-щы 
пщIы мэ, къару къыпхилъхьэжу.

Азау 

Метр 30 зи лъагагъ Азау псыкъелъэри 
Iуащхьэмахуэ мылылъэм къыщIэж псы-
нэм къыхож. Азау тафэм щегъэжьауэ 
псей мэзхэмкIэ лъэсу укIуэцIрыкIмэ, да-
къикъэ 20 - 25-кIэ унэсынущ. А псыкъе-

лъэр Куржы гъунапкъэхэм пэгъунэгъущ.

Джилы-Су щIыпIэм 

Джилы-Су и Iэгъуэблагъэм зыр зым 
емыщхьу, дэтхэнэ зыми и дахагъэм узыIэ-
пишэу псыкъелъэу тху иIэщ: Кызылкол-
Су, СулътIан, Эмир, Гитчекоян-Су, Кара-
кая-Су. Ахэр псори зэгъунэгъущи, зы ма-
хуэм лъэсу къыпхузэхэкIухьынущ.

СулътIан псыкъелъэр Iуащхьэмахуэ и 
Ищхъэрэ лъэныкъуэмкIэ иIэ мылылъэм 
къыщIож, иужькIэ псыр ауз зэвым до-
лъадэ, метри 4 зи лъагагъ бгым къожэхри, 
Балъкъ псым хохуэж. Абы пэгъунэгъущ 
Кызылкол-Су псыкъелъэри. Ар бгъуэн-
щIагъ кIыфIым щIэт бгы джабэм къожэх. 
 Гъунэгъуу убгъэдыхьэну шынагъуэщ. 
Псыр уэру джабэм лъэмыIэсу, макъышхуэ 
щIэту къожэх. 

Эмир псыкъелъэр апхуэдэу инкъым. 
Ари Балъкъ псым холъэдэж, Сирх бгым 
къожэхри.

Иджыри Гитчекоян-Су псыкъелъэм 
 ущрихьэлIэнущ «тхьэмщIыгъу» зи фIэ-
щыгъэ псы хущхъуэм ухуэзышэ лъагъуэм 
утету уздэкIуэм.

Джилы-Су уэхым щыIэ псыкъелъэ нэхъ 
ин дыдэр Iэуэлъауэшхуэ зиIэ Каракая-
Сущ. ФIыцIэ кусэ зиIэ бгы плъыжьыфэ- 
гъуэжьыфэм псыр къожэх. Сыт хуэдэ зэ-
манми мы псыкъелъэр дахэщ, уардэщ. 
ЩIымахуэм мылпыж цIыкIу зэхуэмыдэ -
хэр пещIэ. Гъэмахуэм псы ткIуэпсхэр куэ-
ду зэбгриутхыкIыу, метр 30 зи лъагагъ 
бгым къожэх. Псыкъелъэм и теплъэр 
 гукъинэщ. Гъунэгъуу псыкъелъэм сурэт 
тепхыну икъукIэ гугъущ, сурэттехым и 
нэкIур занщIэу псыIэ мэхъури. Гъэмахуэм 
Каракая-Су псыр гъуабжэ-гъуэжьыфэу 
щытщ, ятIагъуэ, мывэ цIыкIухэр хэлъщ. 
Абы къыхэкIыу псыкъелъэм и гъунэгъуу 
щыт удзхэм, жыгхэм я тхьэмпэхэм сабэ 
трихьауэ щытщ. 

Байдаевхэ я щIыхькIэ

Байдаевкэ пасэрей къуажэм километр 
86-кIэ пэжыжьэщ а псыкъелъэр. Абы 
 псыкъехуэх зыбжанэ иIэщ. Псори зэхэту 
метри 150-рэ мэхъу. Абы гъуэгугъэлъа-
гъуэ уимыгъусэу укIуэфынукъым. Къуа-
жэбгъум къыщыщIэдзауэ псыкъелъэм 
нэс лъэсу укIуэн хуейщ, къущхьэхъу хъу-
пIэхэм ублэкIыу. КIуэ пэтми гъуэгур нэхъ 
гугъу, джабэр нэхъ задэ хъууэрэ макIуэ. 

Псыкъелъэр икъукIэ дахэщ. Гъэмахуэм 
псым и хуабагъыр градуси 7 - 8 фIэкIа 
 мыхъуми, зыплъыхьакIуэхэм зыща-
гъэпскI. ЩIымахуэм абы кIуэну цIыху куэд 
 тегушхуэркъым.

Абай-Су 

Шэджэм щIыналъэм хыхьэ Булунгу 
 къуажэм километри 9-кIэ пэжыжьэу Абай-
Су псыкъелъэр щыIэщ. Ар метр 78-кIэ 
бгым къожэх. Лермонтов Михаил и «Ди зэ-
маным и лIыхъужь» тхыгъэм хэт шэрджэс 
щIалэ Къазбэч зыщигъэпщкIуар мы псы-
къелъэм и Iэгъуэблагъэрауэ хуагъэфащэ.

ЩIымахуэм псыкъелъэм и щIагъыр 
 мэщтри, псы къежэхыр мылым къы хэ-
щIыкIа тепщэчым илъадэ хуэдэщ.

Тызыл-Су 

Тызыл аузым псыкъелъэ куэд ущро-
хьэлIэ. Абыхэм ящыщу нэхъ цIэрыIуэ 
дыдэр Тызыл-Су псыкъелъэрщ. Ар бгым 
метри 100-кIэ къох. Бгым къежэх псы 
уэрым и къарур метр 50-м и ужькIэ нэхъ 
кIащхъэ мэхъу икIи сабэм хуэдэу жьым 
зэбгрех, ихъуреягъыр игъэщIыIэтыIэу. 

БИЦУ Жаннэ.

